
ABSTRAK

Satu kajian fauna kupu-kupu telah dijalankan di Rezab Hidupan Liar (RHL) Tanjung Tuan pada 20-
25 April 2012. Sebanyak 33 individu kupu-kupu telah ditangkap yang terdiri daripada 25 spesies, 18 
genera dan empat famili telah direkod. Antaranya famili Nymphalidae direkodkan dengan bilangan 
spesies terbanyak, iaitu 13 spesies, diikuti oleh famili Papilionidae (lima spesies) dan famili Pieridae 
(lima spesies) manakala famili Lycaenidae hanya dua spesies.

Katakunci: Rezab Hidupan Liar Tanjung Tuan, Kepelbagaian, Kupu-kupu

ABSTRACT

A butterfly survey was conducted at Tanjung Tuan Wildlife Reserve (WR) from 20-25 April 2012. 
A total of 33 individuals were caught which consist of 25 species, 18 genera and four family were 
recorded. Among the family, Nymphalidae were recorded the highest number of species with thirteen 
species and followed by Papilionidae (five species) and Pieridae (five species). While only two species 
of Lycaenidae were recorded.     

Keywords:  Tanjung Tuan Wildlife Reserve, Diversity, Butterfly

PENGENALAN 

Satu kajian fauna kupu-kupu telah dijalankan di Rezab Hidupan Liar (RHL) Tanjung Tuan pada 20-25 
April 2012. Ini merupakan kajian fauna kupu-kupu buat pertama kali dijalankan di RHL Tanjung Tuan 
dan bertujuan untuk mengetahui dan mengumpul maklumat kepelbagaian fauna kupu-kupu di situ bagi 
tujuan pengurusan dan perancangan pembangunan RHL Tanjung Tuan, Melaka.

RHL Tanjung Tuan merangkumi keluasan 64 hektar merupakan satu-satunya hutan bukit pantai yang 
terdapat di negeri Melaka (Rajah 1). RHL ini didominasi oleh tumbuhan spesies Kelat (Syzgium sp.) 
yang merupakan tumbuhan pemakanan bagi kupu-kupu famili Lycaenidae. Selain itu, RHL Tanjung 
Tuan juga terkenal dengan keindahan lanskapnya dan warisan sejarah. Ianya merupakan salah satu 
tempat persinggahan burung penghijrah yang penting di Malaysia dan rantau Asia.  

Rajah 1. Peta hutan RHL Tanjung Tuan, Melaka

BAHAN DAN KAEDAH

Kajian fauna kupu-kupu telah dijalankan dengan pemerhatian secara langsung dan kaedah tangkapan 
menggunakan sauk secara aktif di rentis hutan yang sedia ada di RHL Tanjung Tuan, Melaka dari 9 pagi 
sehingga 6 petang selama enam hari. Persampelan spesimen telah diambil dan disimpan dalam bentuk 
kering di Pusat Interpretasi RHL Tanjung Tuan. Pengecaman spesies dibuat dengan merujuk kepada 
Corbet and Pendlebury (1934) dan Otsuka (2001). Maklumat habitat, lokasi dan prilaku pemakanan 
kupu-kupu turut direkod sebagai parameter kajian dan satu  senarai semak fauna kupu-kupu telah 
dihasilkan.

KEPUTUSAN DAN PERBINCANGAN

Sebanyak 33 individu (Rajah 2) yang terdiri daripada 25 spesies, 18 genera dan empat famili telah 
direkodkan (Jadual 1) dan 16 spesimen telah diambil. Latarbelakang habitat bagi setiap individu yang 
di cerap dinyatakan dalam Lampiran 1 dan Lampiran 2. 

Faktor cuaca telah mempengaruhi hasil cerapan di lapangan di mana cuaca mendung dan berhujan 
sepanjang tempoh inventori telah menjejaskan hasil cerapan kecuali hari panas pada 21.4.2012 dan 
24.4.2012. Selain itu, spesies tumbuhan bernektar yang terdapat di RHL Tanjung Tuan juga kurang 
berbunga semasa kajian.

Penemuan spesies masih dapat diperolehi pada hari terakhir telah menunjukkan bahawa terdapat lagi 
kemungkinan fauna kupu-kupu di RHL Tanjung Tuan yang masih belum direkod. Secara kesimpulan, 
hasil pencerapan ini tidak dapat mewakili gambaran kepelbagaian fauna kupu-kupu kerana bilangan 
hari cerapan yang singkat dan pencerapan tersebut tidak meliputi semua kawasan RHL Tanjung Tuan.

Rekod pencerapan terkumpul Penemuan spesies pada hari tersebut

Rajah 2. Rekod pencerapan yang terkumpul dan penemuan spesies dari 20 hingga 25 April 2012

Jadual 1. Senarai Fauna Kupu-kupu yang direkod di RHL Tanjung Tuan, Melaka (Lihat Lampiran 3 
contoh spesies kupu-kupu).

Famili Spesies Nama Inggeris
Papilionidae 1. Graphium antiphates Five Bar Sword Tail

2. Graphium sarpadon lurtatius Blue Bottle
3. Papilio demoleus malayana Lime Butterfly
4. Papilio demolion demolion Banded  swallowtail
5. Papilio polytes romulus Common Mormon

Pieridae 6. Appias libythea olferna Chocolate Albatross
7. Delias hyparete metarete Painted Jezebel
8. Eurema ada iona Common Grass Yellow
9. Eurema blanda snelleni Common Grass Yellow
10. Eurema hecabe contubernalis Common Grass Yellow
11. Gandara harina distanti Tree Yellow

Nymphalidae 12. Abisara geza niya Malayan Plum Judy
13. Danaus melanippus hegesippus Plain Tiger
14. Elymnias hypermnestra agina Common Palmfly
15. Elymnias hypermnestra tinctoria Common Palmfly
16. Euploea mulciber mulciber Stripe Blue Crow
17. Junonia orithya wallacei Blue Pansy
18. Mycalesis mineus macromalayana The Dark Brand Bush Brown
19. Neptis sp. Common Sailor
20. Polyura athamas Common Nawab
21. Tanaecia sp. 1 Kumpulan Baron
22. Tanaecia sp. 2 Kumpulan Baron
23. Vindula dejone erotella Cruiser

Lycaenidae 24. Caleta roxus pothus Straight Pierrot
25. Jamides celeno Common Caerulean

PENGHARGAAN

Setinggi-tinggi penghargaan diucapkan kepada kakitangan daripada ibu pejabat PERHILITAN dan 
PERHILITAN Negeri Melaka terutamanya kakitangan daripada Pejabat RHL Tanjung Tuan kerana telah 
menyediakan pelbagai sokongan teknikal dan kemudahan semasa program inventori ini dijalankan.      

RUJUKAN

Corbet, A.S. & Pendlebury, H.M. (1934). The butterflies of the Malay Peninsula 4th edition (Eliot, J.N. 
1992), pp 595. Malayan Nature Society. 

Otsuka, K. (2001). A field guide to the butterflies of Borneo and South East Asia. Pp 224. Iwase 
Bookshop Sdn. Bhd. 

Fauna Kupu-Kupu (Lepidoptera: Papilionidae, Nymphalidae, Pieridae dan 
Lycaenidae) di Rezab Hidupan Liar Tanjung Tuan, Melaka, Malaysia

